
XVIII Asemblea Xeral 
de Cáritas Tui-Vigo
Cáritas Diocesana Tui-Vigo celebrou o pasado 
10 de abril a súa décimo oitava asemblea baixo 
o lema “O sacerdote, servo de Cristo ao servizo 
dos homes,”. Ao redor dun centenar de persoas, 
entre eles voluntarios, técnicos e integrantes da 
diocese, asistiron ao evento. O administrador da 
Diocese, Jesús Gago Blanco inaugurou a reunión 
transmitindo un saúdo de parte do novo Bispo, 
Monseñor Luís Quinteiro Fiuza.

Durante a xornada de traballo no Seminario de 
Vigo, os asistentes aprobaron os presupostos e 
programas de Cáritas para o próximo exercicio. 
Así mesmo, os participantes puideron coñecer de 
primeira man os resultados da organización.

O delegado episcopal de Cáritas, Vicente Altaba, 
pechou a reunión cun relatorio sobre “O ministerio 
sacerdotal en Cáritas”, centrándose principalmente 
nos criterios fundamentais para comprender a 
misión do sacerdote no campo caritativo e social; 
e nas tarefas do sacerdote no servizo caritativo e 
social da comunidade cristiá.

Unha das imaxes que deixou a XVIII Asemblea Xeral de Cáritas Diocesana de Tui-Vigo o 10 de Abril no Seminario de Vigo.

Cáritas organiza 
a súa XVIII Escola 
de Formación Social
Un ano máis, Cáritas organiza a XVIII Escola 
de Formación Social á que están convidados   
voluntarios, técnicos e demais profesionais da 
organización. A cita será en Madrid do 30 de 
xuño ao 15 de xullo no Escorial. O tema deste 
ano será “Contra a pobreza, unha caridade alerta” 
e, por primeira vez, xunto aos cursos impartidos 
incorporarase outro espazo de intercambio de 
materiais e boas prácticas tanto diocesanas 
coma confederais en diferentes ámbitos 
(interculturalidade, sensibilización, campañas, etc.). 
Pola súa banda, os cursos tratarán diferentes temas 
e cuestións relacionadas co facer e o ser de Cáritas 
dende metodoloxías diversas e diferenciadas. 
Estes dividiranse en tres módulos diferentes e 
desenvolveranse en cada unha das semanas que 
dura a escola. O período de inscrición é do 21 de 
maio ao 21 de xuño de 2010.

Para información sobre inscripciones:
Caritas Diocesana de Tui-Vigo
Avenida García Barbón, 104 - bajo. 36201 Vigo
Teléfono: 986 44 33 10
Email: voluntariado@caritastui-vigo.org


